ՀԻՄՆԱՎՈՐՈՒՄ
«Հայաստանի Հանրապետության կառավարության 2010 թվականի նոյեմբերի 18-ի N 1508-Ն և նոյեմբերի 25-ի N 1527-Ն  որոշումների մեջ փոփոխություններ կատարելու մասին» Հայաստանի Հանրապետության կառավարության որոշման ընդունման


Հայաստանի Հանրապետության կառավարության 2010 թվականի նոյեմբերի 18-ի «Հայաստանի Հանրապետության  Արագածոտնի մարզի Հացաշենի գյուղական համայնքի ղեկավարի  լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու  մասին»  N 1508-Ն և նոյեմբերի 25-ի «Հայաստանի  Հանրապետության  Արմավիրի մարզի Արևադաշտի գյուղական  համայնքի  ղեկավարի  լիազորությունները վաղաժամկետ դադարեցնելու, համայնքի ղեկավարի արտահերթ ընտրություն   նշանակելու,  անցկացնելու  և ընտրության նախապատրաստման ու անցկացման  ծախսերը ֆինանսավորելու մասին» որոշումների 6-րդ կետերի համաձայն` «6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։»: Նույն որոշումների 2-րդ կետերի համաձայն` «2. Սույն որոշումն ուժի մեջ մտնելու օրվան հաջորդող 30-օրյա ժամկետի վերջին կիրակի օրը նշանակել և Հայաստանի Հանրապետության Արագածոտնի (Արմավիրի) մարզի Հացաշենի (Արևադաշտի) գյուղական համայնքի ընտրատարածքում անցկացնել համայնքի ղեկավարի արտահերթ ընտրություն:» Քանի որ վերոնշյալ երկու որոշումները հրապարակվել են 2010 թվականի դեկտեմբերի 15-ին (Հայաստանի Հանրապետության N 63 «Պաշտոնական տեղեկագիր», NN 1464 և 1465)` ընտրությունների անցկացման օրը կտեղափոխվի 2011 թվականի հունվար ամիս: 


Համաձայն Հայաստանի Հանրապետության 2010 թվականի նոյեմբերի 16-ի «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՕ-164-Ն օրենքի` 2011 թվականի հունվարի 1-ից Հայաստանի Հանրապետությունում նվազագույն ամսեկան աշխատավարձը սահմանվել է 32500 դրամի չափով: Ընտրատարածքային և տեղամասային հանձնաժողովների նախագահների, տեղակալների, քարտուղարների և անդամների աշխատավարձերը ուղղակիորեն շաղկապված են նվազագույն ամսական աշխատավարձի չափի հետ:


Ելնելով վերոգրյալից, անհրաժեշտություն է առաջացել Հայաստանի Հանրապետության կառավարության 2010 թվականի նոյեմբերի 18-ի N 1508-Ն և նոյեմբերի 25-ի որոշումներում կատարել ժամկետների և նախահաշիվների փոփոխություններ:
